
GOUVÈNÈ HOCHUL PIBLIYE FÈY DE WOUT AK MANYÈL ENSTRIKSYON POU 
LEKÒL MATÈNÈL JISKA 12YÈM ANE YO FÈ TRANZISYON NAN FLÒT OTOBIS 

ZEWO EMISYON  
  

Resous yo ap ede distri lekòl ak operatè bis yo siprime veyikil konbistib 
fosil yo ak emisyon transpò yo  

  

Sipòte objektif Lwa sou Lidèchip Klimatik ak Pwoteksyon Kominotè a pou 
diminye emisyon gaz a efè sè yo jiska 85 pousan disi 2050 ak egzijans Eta New 

York pou tout nouvo veyikil lekòl yo vann nan Eta New York yo zewo emisyon disi 
2027 ak tout bis lekòl ki sou wout la pou zewo emisyon disi 2035  

  
  

Gouvènè Kathy Hochul te anonse jodi a Fèy de wout pou bis lekòl ki elektrik Eta New 
York ak Manyèl enstriksyon pou bis lekòl elektrik pou ede lekòl Preskolè jiska 12yèm 
ane New York yo fè tranzisyon nan flòt bis zewo emisyon. Nouvo resous sa yo bay distri 
lekòl ak operatè bis yo asistans teknik ak finansye ki nesesè pou retire veyikil konbistib 
fosil yo nan sèvis epi ede diminye emisyon transpò yo ak yon konsantrasyon sou 
kominote ki defavorize ak distri lekòl ki gen gwo bezwen yo. Anons jodi a sipòte objektif 
Lwa sou Lidèchip Klimatik ak Pwoteksyon Kominotè a pou diminye emisyon gaz a efè 
sè yo jiska 85 pousan disi 2050 ak egzijans Eta New York pou tout nouvo veyikil lekòl 
yo vann nan Eta New York yo zewo emisyon disi 2027 ak tout bis lekòl ki sou wout la 
pou zewo emisyon disi 2035  
  
“Pandan Eta New York ap kontinye montre wout la nan konba kont chanjman klimatik 
la, nou dwe abòde fason ke transpò ki alimante pa konbistib fosil la afekte dirèkteman 
fanmi ak kominote nou yo avèk emisyon ki soti nan bis lekòl yo ki an premye nan lis 
sa,” Gouvènè Hochul te deklare. "Lè nou bay zouti pou distri lekòl yo chanje bis 
dyezèl ak bis lekòl a gaz yo ak flòt bis zewo emisyon, sa ap ede elèv ak kominote 
atravè eta a respire pi bon lè epi pwofite de yon kalite vi ki pi sen."  
   
 Fèy de wout pou bis lekòl elektrik Eta New York la souliyen depans, defi ak 
rekòmandasyon yo pwopoze ke Eta New York ak patnè kle yo – ki enkli sèvis itilite 
piblik, fabrikan, ak operatè yo – ka mete anplas. Li kouvri tou chwa veyikil, acha, ak 
opsyon planifikasyon flòt la k ap akselere adopsyon bis lekòl zewo emisyon an. Pwen 
kle fèy de wout la genyen ladan l:  

 Bis lekòl elektrik ki sou mache a aktyèlman ka nan pri ki abòdab epi ki reyalizab 
pou lekòl yo lè yo itilize pwogram motivasyon eta ak federal ki disponib yo, ki fè 
depans pou posede epi fè yon bis lekòl elektrik fonksyone menm jan, oswa pi ba 
pase yon bis dyezèl oswa gazolin.  

 Bis lekòl elektrik yo ka reponn ak bezwen liy bis pifò lekòl yo ki gen yon mwayèn 
wout bis 129 kilomèt pa jou.  

 Chajè machin elektrik (electric vehicle, EV) nivo 2 nan pri ki ba yo bay kouran ki 
sifizan pou bis lekòl elektrik yo jiska rechaj pandan lannwit lan. Katreven sèz 
pousan bis lekòl, ki pa nan Vil New York yo, retounen nan depo yo pou omwen 
12 èdtan rechaj pandan lannwit.  

  

Y ap mete fèy de wout la ajou chak twa zan pou reflete chanjman ki gen nan kondisyon 
mache bis lekòl zewo emisyon yo.  
  
Anplis, Fich enstriksyon pou bis lekòl elektrik la bay enfòmasyon ak resous pou distri 
lekòl ak operatè bis yo pou ede yo vin pi familye ak ekspresyon ak pwosesis kle pou fè 
tranzisyon nan flòt bis lekòl zewo emisyon yo. Twa premye enstriksyon yo konsantre 
sou benefis bis zewo emisyon yo, pwosesis acha a, estasyon rechaj yo pou diskisyon ki 
enfòme avèk konsèy lekòl yo ak piblik la. Y ap ajoute plis enstriksyon nan liv prensipal 
la pandan tout 2023 a epi y ap kouvri pi bon pratik pou trajè, sekirite, devlopman 
mendèv, ak fòmasyon teknisyen. Y ap kontinye mete liv enstriksyon an ajou 
peryodikman toutotan nouvo enfòmasyon ap vin disponib. Pou resevwa mizajou sa yo, 
enskri sou sitwèb bis lekòl elektrik NYSERDA a.  
  
Alafwa fèy de wout la ak liv enstriksyon an souliyen faktè ak desizyon ki enpòtan ke 
distri lekòl ak operatè bis yo fè fas lè y ap konsidere opsyon bis ekolojik yo. Bis zewo 
emisyon yo genyen ladan yo alafwa bis elektrik a batri yo ak bis a pil idwojèn yo ke yo 
prevwa k ap disponib pou acha nan Eta New York nan ane k ap vini yo. Toulede kalite 
bis yo elimine lafimen dyezèl ak gazolin ki ka soti epi antre nan bis la – ki afekte kalite lè 
ak sante timoun yo negativman.  
  
Prezidan ak Direktè Egzekitif Jeneral Otorite Rechèch ak Devlopman Enèji Eta 
New York la, Doreen M. Harris, te deklare, "Fèy de wout ak liv enstriksyon nou an bay 
distri lekòl ak operatè bis yo dènye enfòmasyon pou ranfòse flòt yo ak bis zewo 
emisyon atravè bon jan planifikasyon, acha, ak finansman. Anpil lekòl gen objektif 
dirabilite epi yo vle envesti nan solisyon tankou transpò ekolojik, patikilyèman nan zòn 
defavorize yo – k ap bay katye ki pi an sante pou plis timoun ak fanmi viv, travay epi ale 
lekòl ladan yo.”  
  
Komisè Depatman Konsèvasyon Anviwònmantal (Department of Environmental 
Conservation, DEC) Eta New York la Basil Seggos te deklare, "Angajman kontini 
Gouvènè Hochul pou transpò ki ekolojik ap ede amelyore kalite lè a epi transfòme fason 
elèv ak fanmi nou yo deplase. Sipò istorik 500 milyon dola nan Lwa sou Obligasyon 
Anviwònmantal la (Environmental Bond Act) ansanm ak envestisman klimatik federal yo 
ap konplete fè de wout sa pi plis pou bay lekòl yo resous yo bezwen pou fè tranzisyon 

nan bis zewo emisyon an avanse epi pou yo adopte li epi konstui yon avni ki pi pwòp 
epi pi ekolojik pou pwochèn jenerasyon an."  
  
Prezidan Komisyon Fonksyon Piblik Eta New York la Rory M. Christian, te 
deklare, “Gouvènè Hochul kontinye jwe yon wòl premye plan nan entwodiksyon machin 
elektrik yo pou konbat chanjman klimatik la, epi fèy de wout sa ap ede distri lekòl yo 
navige sou wout pou yon avni ak enèji pwòp epi ede timoun nou yo respire pi fasilman.”  
  
Komisè Edikasyon Eta New York la , Betty A. Rosa, te deklare, "Bis lekòl zewo 
emisyon yo pa sèlman amelyore anviwònman an pou elèv nou yo lè yo diminye 
polisyon lè a, yon pwoblèm ki afekte nan fason ki pa pwopòsyone kominote ki 
defavorize nou yo, yo fè pwomosyon enpòtans dirabilite ak enèji pwòp tou, k ap 
kontribye nan yon avni ki pi an sante epi ki pi ekitab pou pwochèn jenerasyon an. Lè 
nou travay ak pati ki konsène nou yo, nou konfyan ke gid sa, ki konpile atravè 
kolaborasyon ak ajans patnè nou yo ak Gouvènè a, ka yon resous ki itil pou diminye 
risk nan kèk defi ki asosye ak efò valab sa pou leòk ak distri nou yo atravè eta a.”  
  
Prezidan ak Direktè Egzekitif Jeneral Pwovizwa Otorite Enèji New York (New York 
Power Authority, NYPA), Justin E. Driscoll, te deklare, "Lè nou rann flòt bis lekòl yo 
ekolojik, sa enperatif pou pouse New York reyalize objektif aksyon klimatik li yo, epi 
nouvo materyèl enstriksyon sa yo ap reponn anpil kesyon enpòtan ke lekòl yo genyen 
pandan y ap planifye pou fè yon chanjman vè lòt chwa transpò ki san emisyon. Nan 
Otorite Enèji a, n ap prepare pou ede flòt piblik yo, ki enkli distri lekòl yo, pwokire epi 
enstale bis elektrik ki nesesè ak enfrastrikti pou chaje veyikil yo. Elektrifikasyon transpò 
elèv yo se yon eleman kle pou reyalize rediksyon gaz efè sèr yo epi amelyore sante 
respiratwa pou popilasyon sansib yo alafwa.”  
  
Senatè Eta a Kevin Parker te deklare, "Anons Fèy de wout pou bis lekòl elektrik Eta 
New York ak Liv enstriksyon pou bis lekòl elektrik la se yon viktwa ki enpòtan pou Eta 
New York. Inisyativ revolisyonè sa abòde chanjman klimatik la anfas lè li ranplase bis 
lekòl tradisyonèl yo pa veyikil zewo emisyon epi mete sante ak sekirite elèv nou yo an 
premye. Sa reafime angajman New York pou klima a lè li fè wout pou aprann nan fason 
pwòp epi ekolojik!"  
  
Senatè Eta a Shelley Mayer, te deklare, "Mwen bat bravo pou anons Gouvènè Hochul 
pou Fèy de wout pou bis lekòl elektrik Eta New York ak Manyèl enstriksyon pou bis 
lekòl elektrik la, k ap bay lekòl New York yo, patikilyèman sila ki nan distri ki nan 
bezwen yo, asistans teknik ak finansye yo bezwen pou ranplanse flòt bis aktyèl yo ak 
veyikil zewo emisyon. Sezon ete sa, nou te temwen efè devastatè chanjman klimatik la 
nan eta nou an, nan peyi nou an ak toupatou nan mond lan. Li esansyèl ke nou 
kontinye pran mezi pou diminye kantite kabòn nou relache nan atmosfè a, epi an menm 
tan, nou dwe rann tranzisyon sa pi fasil ke posib pou kominote ak distri lekòl nou yo. 
Disi 2027, tout nouvo bis lekòl yo vann nan Eta New York dwe zewo emisyon, epi tout 
bis lekòl ki sou wout la dwe zewo emisyon disi 2035. Nouvo gid yo ap ede lekòl yo 
reponn ak objektif enpòtan sa yo.”  
  



Senatè Eta a, Timothy Kennedy, te deklare, "Lè nou sipòte konvèsyon distri lekòl 
matènèl jiska 12yèm ane yo an bis zewo emisyon, sa ap gen yon enpak ekstraòdinè 
sou byennèt elèv nou yo atravè New York. Fèy de wout sa ak manyèl enstriksyyon ki 
akonpaye a ap ede nan tranzisyon distri lekòl ki nan nesesite New York yo vè flòt bis 
lekòl pwòp ak sipò teknik ak resous ki nesesè yo.”  
  
Manm Asanble Didi Barrett te deklare, "Distri lekòl atravè eta a -- patikilyèman nan 
zòn riral nou yo -- te eksprime enkyetid yo konsènan fason pou abòde depans, rechaj, 
limit trajè ak defi kapasite pou elektrifye bis lekòl yo epi reponn ak objektif zewo 
emisyon disi 2035 yo. Manyèl enstriksyon pou bis lekòl elektrik ak Fèy de wout pou bis 
lekòl yo se zouti ki byenvini pou distri lekòl ak operatè bis yo pou ede yo gen aksè nan 
finansman ak enstriksyon nan tranzisyon enpòtan sa."  
  
Direktè sèvis transpò elèv ak flòt, Distri Bethlehem Central School Karim H. 
Johnson te deklare, "Nan devlopman Fèy de wout ak Manyèl enstriksyon pou bis lekòl 
elektrik Eta New York, NYSERDA te angaje ak Bethlehem CSD ak lòt distri lekòl k ap 
deplwaye bis zewo emisyon yo pou eksplwate eksperyans reyèl nou yo. Kontribisyon sa 
ak dokiman ki soti nan Fèy de wout ak Manyèl enstriksyon yo se ap resous balab pou 
distri ak operatè bis yo pou evalye epi chwazi bis zewo emisyon yo ak enfrastrikti pou 
rechaje."  
  
Direktè Egzekitif Asosyasyon pou Transpò Elèv New York (New York Association 
for Pupil Transportation, NYAPT) Dave Christopher te deklare, "Asosyasyon pou 
Transpò Elèv New York la te kontan pou patisipe nan devlopman Fèy de wout pou bis 
elektrik lekòl Eta New York ak Manyèl enstriksyon bis elektrik lekòl ki disponib kounye a 
pou distri lekòl yo. Resous sa yo ap enstriman pou bay enstriksyon pou ede nan 
tranzisyon flòt bis atravè eta a pou soti nan bis ki alimante pa konbistib fosil a bis zewo 
emisyon.”  
  
Vis Prezidan Asosyasyon Kontraktyèl Bis Lekòl New York (New York School Bus 
Contractors Association, NYSBCA), Thomas Smith te deklare, "Nou apresye 
opòtinite pou kontribye nan devlopman Fèy de wout ak Manyèl enstriksyon an atravè 
rankont pati ki konsène nan Bis elektrik lekòl yo. Moun ki gen kontra bis lekòl New York 
yo bay sèvis transpò ak yon majorite distri lekòl nan New York epi yo enpasyan pou fè 
tranzisyon pou tout bis lekòl yo elektrik.”  
  
Direktè Inisyativ pou Bis Elektrik Lekòl, Enstiti Resous Mondyal la (World 
Resources Institute), Sue Gander, te deklare, "Lè Eta New York te adopte premye 
manda nan peyi a pou elektrifikasyon bis lekòl la ane pase, nou te kontan pou wè yon 
aksan ki solid sou asistans teknik. Bis lekòl ki elektrik enplike yon koub aprantisaj, men 
ak piblikasyon Fèy de wout ak Manyèl enstriksyon pou bis lekòl elektrik pou distri lekòl 
ak operatè bis yo, NYSERDA ap mete zouti ki enpòtan nan men sila yo k ap jere chaj 
bis lekòl elektrik nan eta a. Nou pa ka tann pou kontinye travay ak NYSERDA ak lòt 
moun toupatou nan eta a pou sipòte yon tranzisyon ekitab vè bis lekòl elektrik, pou tout 
elèv yo ka wè benefis sou kalite lè, sante ak klima a lè yo ale lekòl sou bis elektrik.”  
  



Transpò a kontribye a 30 pousan nan emisyon gaz efè sèr Eta a, youn nan pi gwo sous 
emisyon nan eta a. New York genyen 45,000 bis lekòl, ki konpoze apeprè 10 pousan 
nan total peyi a. New York kontinye mete finansman ak resous disponib pou ede sipòte 
depans pou tranzisyon vè flòt ki ekolojik. Finansman pou bis lekòl ki pwòp yo disponib 
tou atravè Pwogram Motivasyon Bon pou Kamyon New York la (New York Truck 
Voucher Incentive Program) epi dapre Lwa 2022 sou Obligasyon Anviwònmantal pou 
Dlo pwòp, Lè pwòp ak Travay ekolojik (Clean Water, Clean Air, and Green Jobs 
Environmental Bond Act) 4.2 milya dola a.  
  
Lwa sou obligasyon an mete 500 milyon dola disponib pou Pwogram elektrifikasyon bis 
lekòl piblik la pou ede flòt bis lekòl yo kòmanse fè tranzisyon yo ak pou depo yo 
akomode ak veyikil zewo emisyon yo ak enfrastrikti a. Pou plis enfòmasyon sou Lwa 
sou Obligasyon an, vizite www.ny.gov/bondact.  
  
Envestisman 1 milya dola Eta New York la pou elektrifye sektè transpò li a enpòtan 
anpil pou fè gwo plan klima ak enèji pwòp Eta a pwogrese. Diminye emisyon kabòn ak 
polisyon nan veyikil yo kreye lè pi pwòp ak kominote ki pi an sante, patikilyèman nan 
zòn defavorize yo. Yon seri inisyativ pou ogmante aksè nan veyikil elektrik epi 
amelyore transpò piblik pwòp pou tout Nouyòkè ki enkli EV Make Ready (Prepare 
Veyikil Elektrik), EVolve NY, Drive Clean Rebate (Rabè pou Kondui yon Fason 
Ekolojik), Charge Ready 2.0, New York Truck Voucher Incentive Program (Pwogram 
Koupon Motivasyon pou Kamyon New York) ak finansman federal nan kad Pwogram 
NEVI a (Enfrastrikti Nasyonal Veyikil Elektrik).  
  
Plan Klimatik Nasyonal Eta New York  
Ajanda klimatik Eta New York la ki se lidè nan nasyon an fè apèl ak yon tranzisyon ki 
metodik epi ki jis ki kreye djòb ki soutni fanmi, ki kontinye ankouraje yon ekonomi vèt 
nan tout sektè epi asire ke omwen 35 pousan, avèk yon objektif 40 pousan, nan avantaj 
envestisman enèji pwòp yo ale nan kominote defavorize yo. New York, ki oryante pa 
kèk nan inisyativ klima ak enèji pwòp ki pi agresif nan peyi a, sou pwen pou reyalize yon 
sektè enèji zewo emisyon vè 2040, ki enkli 70 pousan pwodiksyon enèji renouvlab vè 
2030, ak netralite kabòn nan tout ekonomi an vè mwatye syèk la. Yon poto mitan nan 
tranzisyon sa a se envestisman san presedan New York pou devlope enèji pwòp yo, ki 
enkli plis pase 35 milya dola nan 120 pwojè enèji renouvlab ak transmisyon ki fèt sou 
gran echèl nan eta a, 6.8 milya dola pou redui emisyon batiman yo, 3.3 milya pou 
devlope enèji solè, plis pase 1 milya dola pou inisyativ transpò pwòp ak plis pase 2 
milya dola nan angajman NY Green Bank yo. Envestisman sa yo ak lòt sipòte plis pase 
165,000 djòb nan sektè enèji pwòp New York la an 2021 ak yon kwasans plis pase 
3,000 pousan nan sektè solè distribiye a depi 2011. Pou diminye emisyon gaz ki lakòz 
efè sè ak amelyore kalite lè a, New York te adopte tou règleman veyikil san emisyon, ki 
gen ladan egzije pou tout nouvo machin pasaje yo ak kamyon pwa lejè yo vann nan Eta 
a gen zewo-emisyon disi 2035. Patenarya yo ap kontinye fè aksyon klimatik New York 
la avanse avèk apeprè 400 Kominote Entelijans Klimatik ki anrejistre ak 100 Kominote 
ki sètifye, apeprè 500 Kominote Enèji Pwòp, ak pi gwo inisyativ kontwòl lè kominotè Eta 
a nan 10 kominote devavorize atravè eta a pou ede sible polisyon lè epi konbat 
chanjman klimatik la.  

